ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

429. fundur byggðarráðs Húnaþings vestra, haldinn mánudaginn 6. mars 2006 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar og verkstjóra áhaldahúss.

2. Bréf skólastjóra og kennara Tónlistarskóla V-Hún.

3. Gerð samgönguáætlunar 2007-2010.

4. Þjónusta byggingarfulltrúa.

5. Upplýsingar um skrifstofutækninám.

6. Skýrsla Kjartans Thors v/ kalkþörungavinnslu.

7. Fundargerð stjórnar SSNV frá 14. febrúar sl.

8. Umsögn vegna byggðaáætlunar 2006-2009.

Afgreiðslur:

1. Til fundarins eru mættir forstöðumaður tæknideildar og verkstjóri áhaldahúss. Greindu þeir frá framkvæmd við vatnslögn, undirbúningi að hönnun viðbyggingar leikskóla og deiliskipulags í Kirkjuhvammi. Rætt um umgengni og umhverfi strandlengjunnar frá hafnarsvæði að Ytri-Hvammsá og grjótvörn í Syðri-Hvammsá við lóð Selaseturs Íslands ehf. Byggðarráð samþykkir að opna reiðleið frá Höfðabraut upp á reiðveg austan Hvammstangabrautar, sunnan Snælands. Forstöðumanni tæknideildar falið að sækja um til Vegagerðarinnar að undirgöng verði sett undir Hvammstangabraut  til að tengja umræddar leiðir. Samþykktinni vísað til endurskoðunar fjárhagsáætlunnar ársins 2006.
2. Bréf skólastjóra og tónlistarskólakennara við Tónlistarskóla Vestur-Húnavatnssýslu lagt fram. Í bréfinu er mótmælt framkominni hugmynd að starfsemi tónlistarskólans verði flutt úr núverandi húsnæði að Hvammstangabraut 10. Framtíðarsýn skólastjóra og kennara skólans gagnvart húsnæðismálum er sú að tónlistarskólinn verði starfræktur undir einu þaki, hannaður til tónlistarkennslu, sem álma áföst grunnskólanum.
3. Bréf Siglingastofnunar Íslands v/ samgönguáætlunar 2007-2010 lagt fram. Sveitarstjóra falið að svara bréfi stofnunarinnar og ítreka áður framsettar beiðnir um framkvæmdir er snerta siglingamál.
4. Sveitarstjóri lagði fram minnisblað um gerð samnings um þjónustu byggingarfulltrúa. Minnisblaðið er undirritað af sveitarstjóra, forstöðumanni tæknideildar og formanni skipulags- og byggingarnefndar. Leitað var eftir verðhugmyndum frá Ráðbarði sf./ Bjarna Þór Einarssyni, Stoð ehf. verkfræðistofu/ Eyjólfi Þórarinssyni og Benjamín Kristinssyni. Í minnisblaðinu er lagt til að gerður verði samningur við Benjamín Kristinsson um þjónustu byggingarfulltrúa fyrir Húnaþing vestra. Byggðarráð samþykkir að vísa afgreiðslunni til sveitarstjórnar. Guðný Helga Björnsdóttir lýsti sig vanhæfa við umræðu og afgreiðslu málsins vegna skyldleika við einn aðila sem um er fjallað.
5. Fram lagðar upplýsingar um skrifstofutækninám í Húnaþingi vestra. Svæðisvinnumiðlun mun kanna hvort áhugi sé fyrir hendi meðal almennings. Byggðarráð samþykkir að taka upp samstarf við Svæðisvinnumiðlun Norðurlands vestra og Farskóla Norðurlands vestra um undirbúning og framkvæmd námskeiðsins.
6. Skýrsla Kjartans Thors v/ kalkþörungavinnslu lögð fram. Um er að ræða niðurstöður rannsókna úr borkjörnum sem teknir voru sl. sumar af tilteknum rannsóknarsvæðum í Bitrufirði og austanverðum og vestanverðum Miðfirði. Sveitarstjóra falið að afla frekari upplýsinga frá Kjartani Thors.
7. Til kynningar lögð fram fundargerð stjórnar SSNV frá 14. febrúar sl. Heimir Ágústsson kynnti fundargerðina.

8. Sveitarstjóri kynnti drög að umsögn vegna byggðaáætlunar 2006-2009. Umsögnin verði kynnt á fundi sveitarstjórnar þann 9. mars nk.
Samþykkt að taka á dagskrá:

9.
Oddur Sigurðarson óskar svara við spurningum b. og d. sem hann lagði fram á fundi byggðarráðs 7. febrúar 2005, en þá hafði hann fengið svör við spurningum a. og c:

a) Er innheimt sorphirðugjald af öllum þeim einstaklingum sem eru með lögheimili í sveitarfélaginu og stunda atvinnurekstur á eigin kennitölu?
b) Ef ekki, hvers vegna er það ekki gert?
c) Er innheimt sorpeyðingargjald af öllum þeim aðilum sem eru með lögheimili í sveitarfélaginu og stunda atvinnurekstur?
d) Ef ekki, hvers vegna er það ekki gert?
Einnig óskar Oddur eftir að fá svör við því hvers vegna fasteignaskrár undanfarinna ára hafi ekki verið notaðar við álagningu sorpeyðingargjalda og sorphirðugjalda á aðila í rekstri, fyrirtæki /einstaklinga?
Byggðarráð felur sveitarstjóra að leggja fram svör við ofangreindum spurningum á næsta fundi byggðarráðs.

10.
Í framhaldi af skoðun á álagningu sorphirðugjalds og sorpeyðingargjalds samþykkir byggðarráð eftirfarandi tillögu:
“Byggðarráð Húnaþing vestra samþykkir að álagning sorpeyðingargjalds og sorphirðugjalds á árinu 2006 verði skv. gjaldskrá sem samþykkt var á fundi sveitarstjórnar þann 1. desember sl. Eins og undanfarin ár verður fasteignaskrá grundvöllur álagningarinnar. Byggðarráð samþykkir að flýta fyrirhugaðri byggingu sorpmóttökustöðvar í sveitarfélaginu og skal stöðin tekin í notkun á árinu 2007.”

Fundargerð upplesin og samþykkt.

Fundi slitið kl. 13:00.
Guðný Helga Björnsdóttir(sign.),


Skúli Þórðarson(sign.),

Heimir Ágústsson(sign.),



Oddur Sigurðarson(sign.),

Elín R. Líndal(sign.).
